
ᐊᖑᑎᐅᓪᓗ ᓄᓕᐊᓂ ᐊᑦᓯᕐᐹ ᐄᕕᒥᒃ; 
ᐊᓈᓇᒋᔭᐅᓕᕐᒪᑦ ᐃᓅᔪᓕᒫᓄᑦ. 



ᖁᒡᓗᒋᐊᕐᓕ ᓯᓔᕐᕆᒃᓯᒃᑲᐅᓂᕐᐸᐅᓚᐅᕐᐳᖅ
ᐆᒪᔪᓕᒫᓂᑦ ᓄᔪᐊᕐᑐᓂᑦ ᐊᑕᓂᐅᑉ ᒎᑎᐅᑉ
ᐱᓐᖑᕐᑎᓯᒪᔭᖏᓐᓂᑦ. ᖁᒡᓗᒋᐊᓪᓗ ᐊᕐᓇᖅ
ᐊᐱᕆᕚ, “ᒎᑎ ᐅᖃᓚᐅᕐᐹ, ᓇᐹᕐᑐᓂᑦ
ᓇᓪᓕᐊᓐᓂᑐᐃᓐᓇᖅ ᓂᕆᔪᒃᓴᐅᓐᖏᓚᓯᒃ
ᐱᕈᕐᓰᕕᖕᒦᑦᑐᓂᒃ?”



ᐊᕐᓇᐅᑉ ᑭᐅᕚ, 
“ᓇᐹᕐᑐᑦ ᐸᐅᕐᖓᖏᓐᓂᒃ
ᓂᕆᔪᓐᓇᕐᑐᒍᑦ
ᐱᕈᕐᓰᕕᖕᒦᑦᑐᓂᒃ; ᒎᑎᓕ
ᐅᖃᓚᐅᕐᐳᖅ, ‘ᓇᐹᕐᑑᑉ ᐸᐅᕐᖓᖏᓐᓂᒃ ᐱᕈᕐᓰᕕᐅᑉ
ᕿᑎᖓᓃᑦᑐᒥᒃ ᓂᕆᔪᒃᓴᐅᓐᖏᓚᓯᒃ, ᐊᒃᑐᕐᓂᐊᕐᓇᒍᓘᓐᓃᑦ, 
ᑐᖁᖁᓇᓯᒃ.’” ᖁᒡᓗᒋᐊᕐᓕ ᐊᕐᓇᒧᑦ ᐅᖃᕐᐳᖅ, 
“ᑐᖁᓂᐊᓐᖏᓚᓯᒃ. ᒎᑎ ᖃᐅᔨᒪᖕᒪᑦ
ᑕᕝᕙᓐᖓᑦ ᓂᕆᒍᑦᓯᒃ ᐃᔨᓯᒃ
ᐅᐃᓐᓂᐊᕐᒪᑎᒃ, ᒎᑎᑐᑦ
ᑍᒤᓕᕐᓗᓯᒃ, ᖃᐅᔨᒪᓕᕐᓗᓯᒃ
ᐱᐅᔪᒥᒃ ᐱᐅᖏᑦᑐᒥᒡᓗ.”



ᐊᕐᓇᐅᓪᓗ ᐅᑦᔨᕆᑦᓯᐊᓕᕐᐹ ᓇᐹᕐᑑᑉ
ᐸᐅᕐᖓᖏᑕ ᓂᕆᔪᒥᓇᕐᓂᖏᑦ, 
ᑕᑯᒥᓇᕐᓂᖓᓗ, ᓯᓚᑐᓂᕐᑖᕈᒪᓐᓇᕐᓗᓂᓗ, 
ᑕᕝᕙ ᐸᐅᕐᖓᖏᑕ ᐃᓚᖓᓐᓂᒃ ᑎᒍᓯᓪᓗᓂ
ᓂᕆᕗᖅ; ᐅᐃᒥᓄᓪᓗ ᐃᓚᖓ ᑐᓂᓪᓗᒍ, 
ᑖᑦᓱᒪᓗ ᓂᕆᒋᕚ. ᑕᕝᕙ
ᐃᔨᖏᒃ ᐅᐃᑎᑕᐅᓕᕐᐴᒃ, 
ᖃᐅᔨᓕᕐᓗᑎᒡᓗ
ᐊᓐᓄᕌᖃᖏᓐᓂᕐᒥᖕᓂᒃ; 
ᐱᒋᓖᓪᓗ ᐅᖃᐅᔭᖏᓐᓂᒃ
ᒥᕐᓱᕐᓗᑎᒃ

                  ᓵᓕᓴᓕᐅᕐᐴᒃ.



ᐊᑕᓂᐅᓪᓕ ᒎᑎᐅᑉ
ᐊᖑᑦ ᓂᓪᓕᐅᑎᕚ, ᐅᖃᕐᓗᓂ, “ᓇᓃᑉᐲᑦ?” 
ᐊᖑᓪᓗ ᑭᐅᕗᖅ, “ᑐᓴᕋᒪ ᐱᕈᕐᓰᕕᖕᒦᓐᓂᕐᓂᒃ, ᑲᑉᐱᐊᓱᒧᑦ
ᐊᓐᓄᕌᖃᖏᓐᓂᓐᓂᒃ; ᐃᔨᕐᓯᒪᕗᖓ.” ᑖᑦᓱᒪ ᐊᐱᕆᕚ, “ᑭᐊ
ᐊᓐᓅᕋᖃᖏᓐᓂᕋᕐᓗᑎᑦ ᐅᖃᐅᑎᖕᒪᑎᑦ, ᓂᕆᓚᐅᕋᕖᑦ
ᓇᐹᕐᑐᒥᑦ ᓂᕆᖁᓇᒃ ᐃᓂᕐᑎᕈᑎᒋᓚᐅᕐᑕᓐᓂᒃ?”



ᐊᖑᓪᓗ ᐅᖃᕐᐳᖅ, “ᐊᕐᓇᐅᑉ ᐂᑉᐸᕐᑖᕆᑎᓚᐅᕐᑕᕕᑦ
ᐂᑦᑐᕐᒪᖓ ᓇᐹᕐᑑᑉ ᐸᐅᕐᖓᖓᓂᒃ, ᓂᕆᓚᐅᕐᐳᖓ.” 
ᐊᑕᓂᐅᓪᓗ ᒎᑎᐅᑉ ᐊᕐᓇᖅ ᐊᐱᕆᕚ, “ᓱᖕᒪᑦ
ᑍᒤᓕᐅᓚᐅᕐᐲᑦ?” ᐊᕐᓇ ᐅᖃᕐᐳᖅ, “ᖁᒡᓗᒋᐊᑉ
ᓯᓔᕐᕆᖕᒪᖓ, ᓂᕆᓚᐅᕐᐳᖓ.”



ᑍᒤᒻᒪᑦ ᐊᑕᓂᐅᑉ ᒎᑎᐅᑉ ᐱᕈᕐᓰᕕᖕᒥᑦ
ᐄᑕᓂᒥᒃ ᐊᐅᓪᓚᕐᑎᑉᐹᒃ, ᓄᓇᒥᑦ
ᓂᕿᒃᓴᓂᒃ ᐱᕈᕐᓰᖁᓪᓗᒍ
ᐱᓐᖑᕐᑎᑕᐅᕕᒋᓚᐅᕐᑕᒥᓂᑦ. 



ᐊᖑᓪᓗ ᐊᓂᑎᑉᐹ ᑕᕝᕙᓐᖓᑦ; ᐂᖏᓕᓗ ᓯᕈᐱᒻ
ᑕᕝᕗᓐᖓᕐᑎᑉᐹ ᐱᕈᕐᓰᕕᐅᑉ ᐄᑕᓂᐅᑉ
ᖃᐅᓕᕐᕕᐊᑕ ᓇᓛᓄᑦ, . . .



. . . ᓴᕕᒡᔪᐊᕐᒥᒡᓗ ᐃᑯᐊᓚᔪᒥᒃ ᓇᒧᑐᐃᓐᓇᖅ
ᓵᖃᑦᑕᕐᑐᒥᒃ ᑕᕝᕗᓐᖓᕐᓯᒋᓪᓗᓂ, ᐊᖅᑯᑦ
ᓴᐳᒻᒥᓪᓗᒍ ᓇᐹᕐᑐᒧᐊᖓᔪᖅ
ᐃᓅᓯᖃᕐᓇᕐᑐᒧᑦ ᐃᓱᖃᖏᑦᑐᒧᑦ.



ᐋᑕᒥᐅᓪᓗ ᓄᓕᐊᓂ ᐄᕕ ᐱᖃᑎᒋᖕᒪᒍ, ᑕᕝᕙ ᕿᑐᕐᖓᒃᓴᕐᑖᕐᐳᖅ, 
ᐃᕐᓂᕐᑖᕐᓗᓂᓗ ᑬᓂᒥᒃ, ᐅᖃᕐᓗᓂ, “ᕿᑐᕐᖓᕐᑖᕐᐳᖓ ᐊᖑᒻᒥᒃ
ᐊᑕᓂᐅᑉ ᐃᑲᔪᕐᓂᖓᓄᑦ.” ᑭᖑᓂᖓᒍᑦ ᐃᕐᓂᕐᑖᕆᕗᖅ ᓄᑲᖓᓂᒃ
ᐂᐱᓕᒥᒃ, ᐂᐱᓕᓗ ᓰᐱᓕᕆᔨᐅᓕᓚᐅᕐᐳᖅ, ᑬᓂᓕ  
                             ᐱᕈᕐᓰᕕᓕᕆᔨᐅᓪᓗᓂ. 



ᑕᒪᑐᒪ ᑭᖑᓂᑐᖃᕆᓕᕐᑕᖓᒍᑦ ᑬᓂ ᓄᓇᒥᑦ ᐱᕈᕐᑐᓂᒃ
ᐊᑕᓂᕐᒧᑦ ᑐᓂᕐᕈᓯᕐᐳᖅ. ᐂᐱᓕᓕ ᓰᐱᖁᑎᒥ
ᕿᑐᕐᖓᕐᑖᕆᐅᕈᑎᖏᓐᓂᒃ ᖁᐃᓂᓂᖏᓐᓂᒡᓗ
ᑐᓂᕐᕈᓯᕐᐳᖅ, ᐊᑕᓂᐅᓪᓗ ᐂᐱᓕ ᖁᕕᐊᒋᕚ
ᑐᓂᕐᕈᑎᖏᓪᓗ. ᑬᓂᐅᓪᓕ ᑐᓂᕐᕈᑎᒋᔭᖓ
ᓈᒻᒪᒋᓐᖏᓛ, ᑬᓂᓗ ᓂᓐᖓᕕᒡᔪᐊᕐᐳᖅ, 
ᑮᓇᕐᓗᓕᕐᓗᓂᓗ. 



ᑬᓂᐅᓪᓕ ᓄᑲᓂ ᐂᐱᓕ ᐅᖃᐅᑎᕚ, “ᐊᕗᖓ ᓇᑎᕐᓇᒧᑦ ᐂᓚᐅᕐᓗᒃ.” 
ᓇᑎᕐᓇᒦᓕᕐᓗᑎᒡᓗ ᑬᓂᐅᑉ ᓄᒃᑲᓂ ᐂᐱᓕ ᓵᓪᓗᒍ ᑐᖁᑉᐹ.



ᑕᕝᕙ ᐊᑕᓂᐅᑉ ᑬᓂ ᐊᐱᕆᓕᕐᐹ, “ᓇᐅᒡᓕ ᓄᑬᑦ ᐂᐱᓕ?” ᑖᓐᓇ
ᐅᖃᕐᐳᖅ, “ᖃᐅᔨᒪᓐᖏᓚᕋ; ᖃᓄᖅ ᓄᑲᓐᓂᒃ ᑲᒪᔨᐅᒐᒫ?” ᑬᓂᓗ
ᐊᑕᓂᐅᑉ ᓇᔪᕐᓂᖓᓂᑦ ᕿᒪᕉᑎᕗᖅ, ᓄᓇᑖᕐᓗᓂᓗ ᐊᑎᖃᕐᑐᒥᒃ
ᓈᑦ, ᐄᑕᓂᐅᑉ ᖃᐅᓕᕐᕕᐊᑕ ᓇᓛᓃᑦᑐᒥᒃ.



ᐋᑕᒥᐅᑉ ᓄᓕᐊᓂ ᐱᖃᑎᒋᒃᑲᓐᓂᕐᒪᒍ, ᓄᓕᐊᖓ ᐃᕐᓂᕐᑖᓚᐅᕐᐳᖅ
ᐋᑕᒥᐅᑉ ᐊᑎᖃᕐᑎᑉᐹ ᓰᑎᒥᒃ, ᐄᕕ ᐅᖃᓚᐅᕐᒪᑦ, 
“ᒎᑎᐅᑉ ᐃᕐᓂᕐᒥᒃ ᑐᓂᓯᕕᒋᕚᖓ ᐂᐱᓕ
ᐃᓇᖏᕐᓗᒍ, ᑬᓂᐅᑉ ᑐᖁᓚᐅᕐᒪᒍ.” 



ᐋᑕᒥᓗ ᐃᓅᑎᓪᓗᒍ ᐃᕐᓂᕐᑖᓚᐅᕐᓗᓂ ᓰᑎᒥᒃ ᓱᓕ ᐃᓅᓚᐅᕐᐳᖅ
ᐊᕐᕌᒍᓂᒃ 800ᓂᒃ: ᓱᓕᓗ ᐊᓯᖏᓐᓂᒃ ᐃᕐᓂᕐᑖᕐᑐᓚᐅᕐᐳᖅ
ᐸᓂᒃᑖᕐᑐᕐᓗᓂᓗ. ᑕᕝᕙ ᐋᑕᒥᐅᑉ ᐃᓅᓚᐅᕐᑕᖏᑦ
ᐊᕐᕌᒍᑦ 930ᐅᓚᐅᕐᐳᑦ; ᑐᖁᓪᓗᓂᓗ.



ᐊᑕᓂᕐᓗ ᑕᑯᓕᕋᒥ ᓄᓇᕐᔪᐊᕐᒥᐅᑦ ᐃᓄᖏᑕ
 ᐱᐅᖏᑦᑐᓕᓗᐊᓕᕐᓂᖏᓐᓂᒃ, ᐃᓱᒪᒋᔭᖏᓪᓗ ᐆᒻᒪᑎᒥᖕᓂ
ᐱᐅᖏᑦᑐᓂᒃ ᐃᓱᒪᑐᐊᖃᓕᕐᓂᖏᓐᓂᒃ; ᑍᒤᒻᒪᑦ
ᐊᑕᓂᖅ ᐅᖃᓕᕐᐳᖅ, “ᐱᓐᖑᕐᑎᓚᐅᕐᑕᒃᑲ 
ᐃᓄᐃᑦ ᓄᖑᑎᑦᓱᒪᕙᒃᑲ ᓄᓇᒥᑦ, ᐆᒪᔪᓪᓗ
ᐹᕐᖑᕐᑐᓪᓗ ᑎᖕᒥᐊᓪᓗ
     ᖃᖓᑕᕙᒃᑐᑦ, 

                                                         ᐅᒡᒍᐊᓕᕋᒪ
                                                     ᓴᓇᓚᐅᕋᒃᑭᑦ.” 



ᓄᐊᓕ ᐊᑕᓂᐅᑉ ᑕᑯᓪᓗᓂᐅᒃ ᖁᕕᐊᒋᓚᐅᕐᐹ. ᓄᐊ
ᐃᕐᓂᖃᓚᐅᕐᐳᖅ ᐱᖓᓱᓂᒃ, ᓰᒻ, ᕼᐋᒻ, ᔮᐱᑎᓗ. 



ᒎᑎᐅᑉ ᓯᓚᕐᔪᐊᕐᒥᐅᑦ ᓇᒡᓕᒋᓪᓚᕆᒃᑲᒥᒋᑦ
ᐃᕐᓂᑐᐊᓂ ᑐᓂᓚᐅᕐᐹ, ᑕᒪᕐᒥᒃ ᑖᑦᓱᒧᖓ
ᐅᒃᐱᕐᑐᑦ ᐊᓯᐅᖁᓇᒋᑦ ᓄᖑᓱᐃᑦᑐᒥᒡᓕ

ᐃᓅᓯᖃᖁᓪᓗᒋᑦ. 



ᕉᒪᒥᐅᓄᑦ 3:23 ᐊᑦᔨᒌᖏᑦᑐᖃᖏᒻᒪᑦ ᐃᓘᓐᓇᑦᓯᐊᑎᒃ ᐊᔪᕐᑐᓕᓯᒪᖕᒪᑕ
ᒎᑎᐅᓪᓗ ᓂᕐᑐᕐᓇᕐᓂᕐᔪᐊᖓᓄᑦ ᑎᑭᐅᑎᔪᓐᓁᓪᓕᓪᓗᑎᒃ,  

ᕉᒪᒥᐅᓄᑦ 6:23 ᐊᔪᕐᓂᐅᑉ ᐊᑭᓕᐅᑖ ᑕᕝᕙ ᑐᖁ, ᒎᑎᐅᓪᓕ ᑐᓂᕐᕈᑖ
ᐊᑭᖃᖏᑦᑐᖅ ᑕᕝᕙ ᐃᓅᓯᖅ ᓄᖑᓱᐃᑦᑐᖅ ᙭ᔅᑑᓯ ᔩᓱᓯᒥ ᐊᑕᓂᑦᑎᓐᓂ.

ᐄᑉᕈᐃᓄᑦ 9:27 ᐃᓄᐃᓪᓗ ᐊᑕᐅᓯᐊᕐᓗᑎᒃ ᑐᖁᔭᕆᐊᖃᕐᒪᑕ, 
ᑭᖑᓂᖓᒍᓪᓕ ᐃᖅᑲᕐᑐᕐᑕᐅᕕᒃᓴᖃᕐᐳᑦ. 

ᐃᐱᓯ 2:8,9 ᐱᑦᓯᐊᕐᓂᖓᑕ ᐱᔪᓐᓇᕐᑎᑦᓯᓂᖓᒍᑦ ᐱᐅᓕᔭᐅᓯᒪᒐᑦᓯ
ᐅᒃᐱᕐᓂᒃᑯᑦ; ᑕᒪᓐᓇᓗ ᐃᓕᑦᓯᓐᓂᒃ ᐱᓯᒪᓐᖏᓚᓯ, ᒎᑎᐅᓪᓕ ᑐᓂᕐᕈᑎᒋᕚ

ᐊᑭᖃᖏᑦᑐᖅ. 

ᐱᓂᐊᕐᓂᒃᑯᑦ ᐃᒻᒥᓂᒃ ᐱᓯᒪᔪᖃᖏᒻᒪᑦ, ᑍᒤᒻᒪᑦ ᓇᓪᓕᐊᓪᓘᓐᓃᑦ
ᐱᐅᔪᕆᑦᔪᑎᖃᕈᓐᓇᓐᖏᓚᖅ ᑕᒪᑐᒥᖓ. 



ᕉᒪᒥᐅᓄᑦ 10:9,10 ᐃᒤᓕᖓᖕᒪᑦ, ᓇᖕᒥᓂᖅ ᖃᓂᒃᑯᑦ ᐅᖃᐅᓯᕆᒍᕕᐅᒃ
ᔩᓱᓯ ᐊᑕᓂᐅᓂᕋᕐᓗᒍ ᐆᒻᒪᑎᒃᑯᓪᓗ ᐅᒃᐱᕐᓗᑎᑦ ᒎᑎᐅᑉ ᐆᒻᒪᕐᑎᓚᐅᕐᒪᒍ

ᑐᖁᒥᑦ, ᑕᕝᕙ ᐱᐅᓕᔭᐅᓂᐊᕐᐳᑎᑦ. 

ᐆᒻᒪᑎᒃᑰᕐᑐᒥᒃ ᐅᒃᐱᕐᓂᖃᕐᑐᖅ ᐸᓯᔭᒃᓴᐅᔪᓐᓃᕐᑎᑕᐅᖕᒪᑦ, ᖃᓂᕐᒥᒍᓪᓗ
ᐅᖃᐅᓯᖃᕐᑐᖅ ᑖᓐᓇ ᐱᐅᓕᔭᐅᓂᐊᕐᐳᖅ. 

ᔪᐊᓇᓯ 3:16,17 ᒎᑎᐅᑉ ᓯᓚᕐᔪᐊᕐᒥᐅᑦ ᓇᒡᓕᒋᓪᓚᕆᒃᑲᒥᒋᑦ ᐃᕐᓂᑐᐊᓂ
ᑐᓂᓚᐅᕐᐹ, ᑕᒪᕐᒥᒃ ᑖᑦᓱᒧᖓ ᐅᒃᐱᕐᑐᑦ ᐊᓯᐅᖁᓇᒋᑦ ᓄᖑᓱᐃᑦᑐᒥᒡᓕ

ᐃᓅᓯᖃᖁᓪᓗᒋᑦ. 

ᒎᑎᐅᑉ ᐃᕐᓂᓂ ᑎᓕᓚᐅᖏᒻᒪᒍ ᓯᓚᕐᔪᐊᕐᒧᑦ, ᓯᓚᕐᔪᐊᕐᒥᐅᓂᒃ
ᐃᒋᑕᒃᓴᓐᖑᕐᑎᑦᓯᖁᓗᒍ, ᓯᓚᕐᔪᐊᕐᒥᐅᓪᓕ

ᐱᐅᓕᔭᐅᖁᓪᓗᒋᑦ ᑖᑦᓱᒨᓇ.



1 ᔪᐊᓇᓯ 5:11-13 ᓇᓗᓁᕐᓯᓂᕐᓗ ᐃᒤᑦᑑᕗᖅ, ᒎᑎᐅᑉ ᑐᓂᓯᕕᒋᖕᒪᑎᒍᑦ
ᐃᓅᓯᕐᒥᒃ ᓄᖑᓱᐃᑦᑐᒥᒃ, ᐃᓅᓯᕐᓗ ᑕᒪᓐᓇ ᒎᑎᐅᑉ ᐃᕐᓂᖓᓃᑉᐳᖅ. 

ᓇᓪᓕᐊᑦ ᒎᑎᐅᑉ ᐃᕐᓂᖓᓂᒃ ᐱᖃᕐᑐᖅ ᐃᓅᓯᕐᒥᒃ ᐱᖃᕐᐳᖅ; ᒎᑎᐅᓪᓕ
ᐃᕐᓂᖓᓂᒃ ᐱᖃᖏᑦᑐᖅ ᐃᓅᓯᕐᒥᒃ ᐱᖃᓐᖏᓚᖅ.

ᑕᒪᒃᑯᓂᖓ ᑎᑎᕋᕐᕕᒋᕙᑦᓯ ᒎᑎᐅᑉ ᐃᕐᓂᖓᑕ ᐊᑎᖓᓄᑦ ᐅᒃᐱᕐᑐᓯ, 
ᖃᐅᔨᒪᖁᓪᓗᓯ ᓄᖑᓱᐃᑦᑐᒥᒃ ᐃᓅᓯᖃᕋᑦᓯ. 



ᒨᓯᓯ ᓯᕗᓪᓖᑦ 3 – 6

